
Қазақстан Республикасы Ұлттық Банкінің мемлекеттік қызметтерді көрсету мәселелері бойынша қызметі туралы 2016 жылғы
ЕСЕП

1. Жалпы ережелер
1. Қазақстан Республикасының Ұлттық Банкі (бұдан әрі – Ұлттық Банк) мемлекеттің ақша-кредит саясатын әзірлеуді және жүргізуді, төлем жүйелерінің жұмыс істеуін қамтамасыз ететін, валюталық реттеу мен бақылауды, қаржы нарығы мен қаржы ұйымдарын мемлекеттік реттеуді, бақылауды және қадағалауды жүзеге асыратын, қаржы жүйесінің тұрақтылығын қамтамасыз етуге жәрдемдесетін және мемлекеттік статистиканы жүргізетін мемлекеттік орган болып табылады.

Ұлттық Банк республикалық мемлекеттік мекеменің ұйымдық-құқықтық нысанындағы заңды тұлға болып табылады, оның дербес балансы болады және өзінің филиалдарымен, өкілдіктерімен және ұйымдарымен бірге біртұтас құрылымды құрайды. 
Ұлттық Банктің орталық аппараты Алматы қаласында, Көктем-3 шағын ауданы, 21-үй мекенжайында орналасқан. 

Байланыс телефондары: (727) 270-45-91, факс: (727) 270-47-03, 261-73-52. 

E-mail: hq@nationalbank.kz.
2. 2013 жылғы 18 қыркүйектегі Мемлекеттік көрсетілетін қызметтер тізіліміне сәйкес (бұдан әрі – Тізілім) Ұлттық Банк мемлекеттік қызметтің 
44 түрін көрсетеді. 

Ұлттық Банктің мемлекеттік көрсетілетін қызметтер стандарттары Қазақстан Республикасы Ұлттық Банкі Басқармасының 2015 жылғы 30 сәуірдегі № 71 қаулысымен бекітілген (бұдан әрі – Ұлттық Банктің мемлекеттік көрсетілетін қызметтер стандарттары.

Ұлттық Банктің мемлекеттік көрсетілетін қызметтер регламенттері Қазақстан Республикасы Ұлттық Банкі Басқармасының 2015 жылғы 29 мамырдағы № 96 қаулысымен бекітілген.

Ұлттық Банктің мемлекеттік қызметтері «Азаматтарға арналған үкімет» мемлекеттік корпорациясы арқылы көрсетілмейді.

Ұлттық Банк мемлекеттік қызметінің 44 түрінің:

32 қызмет ақысыз негізде көрсетіледі;

12 қызмет ақылы негізде көрсетіледі.
Сондай-ақ, Тізілімге сәйкес 36 қызметті Ұлттық Банк электрондық/қағаз нысанда көрсетеді, 1 қызметті «Бірыңғай жинақтаушы зейнетақы қоры» АҚ сондай-ақ электрондық/қағаз нысанда көрсетеді.
7 қызметті Ұлттық Банк қағаз нысанда көрсетеді.

2016 жыл ішінде Ұлттық Банк 4 080 мемлекеттік қызмет көрсетті.
«Бірыңғай жинақтаушы зейнетақы қоры» АҚ 2016 жылы 1 697 233 мемлекеттік қызмет көрсетті.
2015 жылы Ұлттық Банк 5 365 қызмет көрсетті.
2015 жылмен салыстырғанда көрсетілген мемлекеттік қызмет санының 2016 жылы төмендеуі Ұлттық Банк көрсететін мемлекеттік қызметтер санының 57-ден 44-ке дейін қысқаруына байланысты болды.
3. Ұлттық Банктің барынша талап етілген мемлекеттік қызметтері мыналар болып табылады:

1) валюталық операцияны тіркеу – 2016 жылы 1660 қызмет көрсетілді (мемлекеттік қызметтердің жалпы санының 40,6%-ы);

2) акцияларды орналастыру қорытындылары туралы есепті бекіту – 2016 жылы 603 қызмет көрсетілді (мемлекеттік қызметтердің жалпы санының 
14,7%-ы);

3) облигацияларды орналастыру қорытындылары туралы есепті 
бекіту – 2016 жылы 495 қызмет көрсетілді (мемлекеттік қызметтердің жалпы санының 12,1%-ы);

4) валюталық операция туралы немесе шетелдік банкте банк шотын ашу туралы хабарламаны растау – 2016 жылы 281 қызмет көрсетілді (мемлекеттік қызметтердің жалпы санының 6,8%-ы);

5) қаржы ұйымдарының, банк, сақтандыру холдингтерінің, «Сақтандыру төлемдеріне кепілдік беру қоры» акционерлік қоғамының басшы қызметкерлерін тағайындауға (сайлауға) келісім беру – 2016 жылы 273 қызмет көрсетілді (мемлекеттік қызметтердің жалпы санының 6,6%-ы).
2. Көрсетілетін қызметті алушылармен жұмыс
4. Мемлекеттік қызмет көрсету тәртібі туралы ақпарат Ұлттық Банктің www.nationalbank.kz интернет-ресурсында «Мемлекеттік көрсетілетін қызметтер» бөлімінде, сондай-ақ www.egov.kz және www.elicense.kz интернет-ресурстарында «Бизнес» бөлімінің «Мемлекеттік органдар бойынша қызметтер» кіші бөлімінде орналастырылған.
5. 2016 жылғы 23 желтоқсан – 2017 жылғы 24 қаңтар аралығындағы кезеңде Ұлттық Банк мемлекеттік көрсетілетін қызметтер стандарттарының жобаларын оларды «электрондық үкіметтің» www.legalacts.egov.kz. 
веб-порталының «Ашық НҚА» порталында орналастыру арқылы жария талқылау жөніндегі іс-шаралар өткізді.
Ұлттық Банктің мемлекеттік көрсетілетін қызметтер стандарттарының жобаларын жария талқылау кезеңінде олар бойынша көрсетілетін қызметті алушылардан ескертулер мен ұсыныстар түскен жоқ.
Сондай-ақ, 2016 жылы көрсетілетін қызметті алушылардың Ұлттық Банктің мемлекеттік қызмет көрсету тәртібі туралы хабардар болуын арттыру жөнінде мынадай іс-шаралар жүзеге асырылды:

1) мерзімді баспа басылымдарында, сондай-ақ Қазақстан Республикасының түрлі облыстарының жергілікті атқарушы органдарының интернет-ресурстарында 2 306 мақала және баспасөз релиздері жарияланды; 

2) Ұлттық Банк пен «БЖЗҚ» АҚ-тың мемлекеттік көрсетілетін қызметтерін алушылар болып табылатын ұйымдардың басшылары мен қызметкерлеріне арналған 8 173 семинар және таныстырылымдар өткізілді; 

3) Ұлттық Банк қызметкерлерінің радио мен телевидениеде 13 сөйлеген сөздері дайындалды; 

4) Ұлттық Банктің мемлекеттік қызмет көрсету мәселелері бойынша 
22 кездесу ұйымдастырылды; 

5) «электрондық үкіметтің» веб-порталы арқылы электрондық нысанда мемлекеттік көрсетілетін қызметтерді алу мүмкіндіктері туралы хаттар, оның ішінде көрсетілетін қызметтерді алушылардың атына хаттар жіберілді;

6) басқа іс-шаралар өткізілді (жадынамалар, түсіндірме сипатындағы хаттар, баяндамалар және т.с. әзірленді). 
Сонымен қатар, 2016 жылғы сәуірде «Ұлттық ақпараттық технологиялар» АҚ-пен (бұдан әрі –ҰАТ АҚ) бірлесіп Ұлттық Банктің мемлекеттік көрсетілетін қызметтерін алушылар үшін семинар өтті, онда «электрондық үкіметтің» порталы арқылы Ұлттық Банктің мемлекеттік көрсетілетін қызметтерін алуға өтінімдер беру процесі ұсынылды.

Ұлттық Банктің интернет-ресурсында «Мемлекеттік көрсетілетін қызметтер» бөлімінде мемлекеттік көрсетілетін қызметтердің стандарттары мен регламенттері, мемлекеттік қызметтерді көрсету бизнес-процестерінің паспорттары мен анықтамалықтары, Ұлттық Банктің мемлекеттік қызметтерді көрсету мәселелері бойынша қызметі туралы есеп, сондай-ақ мемлекеттік көрсетілетін қызметтердің тізілімі, көрсетілетін қызметтерді берушілердің байланыс деректері, көрсетілетін қызметті алушыларға арналған статистикалық және өзге ақпарат уақтылы орналастырылды.
3. Мемлекеттік қызметтер көрсету процестерін жетілдіру 

жөніндегі қызмет 

6. 2016 жылы Ұлттық Банк ҚР Ақпарат және коммуникациялар министрлігімен (бұдан әрі – ҚР АКМ) және ҰАТ АҚ-пен бірлесіп мемлекеттік қызметтер көрсетудің ақпараттық жүйелерін реттеу мақсатында мынадай проблемалық мәселелер бойынша тиісті жұмыс жүргізді:  

1) мемлекеттік қызметтерді ақпараттық жүйелер арқылы көрсету бойынша орын алған проблемаларды жою; 

2) «Мониторинг» АЖ-да қалыптастырылған есептерде ауытқулар және ақпараттық жүйелердің жұмысында проблемалар анықталған жағдайда Ұлттық Банк филиалдарының, орталық аппаратының ҰАТ АҚ-пен өзара іс-әрекеті; 

3) мониторингтің интеграцияланған ақпараттық жүйесіндегі 
(бұдан әрі – «Мониторинг» ИАЖ) деректерді 100% интеграциялау мүмкіндігі; 

4) «Е-лицензиялау» мемлекеттік дерекқоры (бұдан әрі – ЕЛ МДҚ АЖ) ақпараттық жүйесін тестілік тексеру және оның қорытындысын шығару.
Сонымен бірге мемлекеттік қызметтер бойынша «www.elicense.kz» интернет-ресурсындағы мәліметтерді жаңарту бойынша жұмыс жүргізілді. Анықталған сәйкессіздіктер туралы ҚР АКМ-ге және ҰАТ АҚ-қа уақтылы хабарланды. 
Қазақстан Республикасы Мемлекеттік қызмет істері және сыбайлас жемқорлыққа қарсы күрес агенттігінің (бұдан әрі – МҚІжСҚА) ұсынымдарына, Ұлттық Банктің 2015 жылы мемлекеттік қызметті көрсету тиімділігін бағалау нәтижелері, мемлекеттік органда ғана дәстүрлі тәсілмен көрсетілетін қызметтерді оңтайландыру және автоматтандыру жөніндегі деректерге сәйкес Ұлттық Банк мемлекеттік көрсетілетін қызметтерді автоматтандырмау себептеріне және олардың мемлекеттік қызметтерді көрсету тиімділігін бағалауға әсеріне талдау жүргізді. 

Жүргізілген жұмыс нәтижесі бойынша 5 мемлекеттік көрсетілетін қызметті 2017 жылы автоматтандыру туралы шешім қабылданды, осы мемлекеттік көрсетілетін қызметтерді Мемлекеттік көрсетілетін қызметтерді оңтайландыру және автоматтандыру тізбесіне енгізу туралы ұсыныстар ҚР АКМ-ге жіберілді. 2007 жылдан бері өтініштердің болмауына байланысты   «Қоғамды жария компания деп тану немесе қоғамның мәлімдемесі негізінде ол белгілеген тәртіппен оның жария компания мәртебесін кері қайтарып алу» 1-ші мемлекеттік көрсетілетін қызметін автоматтандырудың экономикалық тұрғыдан орынсыздығы атап өтілді. 

Сонымен қатар одан әрі оңтайландыру шеңберінде 2016 жылы жүргізілген Ұлттық Банктің мемлекеттік көрсетілетін қызметтер стандарттарына өзгерістер мен толықтырулар енгізу жөніндегі іс-шаралар нәтижесінде Ұлттық Банктің бірқатар мемлекеттік көрсетілетін қызметтерінде электрондық құжат нысанына аудару арқылы бірқатар құжаттар оңтайландырылды. 
Мысалы:

	Мемлекеттік 

көрсетілетін қызмет 

атауы 
	Электрондық нысанға ауыстырылған құжаттардың атауы 

	«Банктің немесе банк холдингінің ірі қатысушысы мәртебесін иеленуге келісім беру


	1) білімі туралы, еңбек қызметі туралы мәліметтерді қоса алғанда, көрсетілетін қызметті алушы туралы қысқаша деректер;

2) көрсетілетін қызметті алушы-жеке тұлғаның, көрсетілетін қызметті алушы-заңды тұлғаның басшы қызметкерінің мінсіз іскерлік беделі туралы мәліметтер;

3) көрсетілетін қызметті алушының үлестес тұлғаларының тізімі;

4) көрсетілетін қызметті алушының және банктің мәртебені алғаннан кейінгі болжанатын есептеу балансын қоса алғанда, банктің ірі қатысушысы мәртебесін иеленудің қаржылық салдарын талдау, егер осындайлар бар болса, іс-шаралар жоспары мен ұйымдық құрылымын қоса алғанда, банктің активтерін сату, қайта ұйымдастыру немесе банктің қызметі немесе басқаруына елеулі өзгерістер енгізу жөніндегі жоспарлар мен ұсыныстар. 

	Сақтандыру холдингінің немесе сақтандыру (қайта сақтандыру) 
ұйымының ірі қатысушысы мәртебесін иеленуге келісім беру 
	1) сақтандыру (қайта сақтандыру) ұйымының акцияларын, оның ішінде акцияларды сатып үшін пайдаланылатын қаражат көздері мен қаражаттың сипатын қоса алғанда, бұрын сатып алынған акцияларын сатып алудың талаптары мен тәртібі туралы мәліметтер;

2) білімі туралы, еңбек қызметі туралы мәліметтерді қоса алғанда, көрсетілетін қызметті алушы туралы қысқаша деректер;

3) көрсетілетін қызметті алушының үлестес тұлғаларының тізімі;
4) көрсетілетін қызметті алушының жоғары органының сақтандыру (қайта сақтандыру) 
ұйымының акцияларын сатып алу туралы шешімінің көшірмесі;
5) заңды тұлға акцияларының (жарғылық капиталына қатысу үлесінің) 10 (он) немесе одан көп пайызын иеленген (дербес немесе басқа тұлғалармен бірлесіп), сондай-ақ шарт негізінде немесе өзгеше түрде осы заңды тұлғаның шешімін айқындауға немесе бақылауға мүмкіндігі бар тұлғалар туралы мәліметтер және растау құжаттары;

6) көрсетілетін қызметті алушының үлестес тұлғаларының тізімі;

	Инвестициялық портфельді басқарушының iрi 
қатысушысы мәртебесін иеленуге келісім беру 


	1) инвестициялық портфельді басқарушының акцияларды, оның ішінде акцияларды сатып үшін пайдаланылатын қаражат көздері мен қаражаттың сипатын қоса алғанда, бұрын сатып алынған акцияларды сатып алудың талаптары мен тәртібі туралы мәліметтер;

2) ол ірі қатысушысы болып табылатын заңды тұлғалардың тізімі және олардың құрылтай құжаттарының нотариат куәландырған көшірмелері;

3) инвестициялық портфелді басқарушының қаржылық жағдайының нашарлауы мүмкін болған жағдайларда осы қордың немесе ұйымның үстеме капиталдандыру жоспары;

4) білімі туралы, еңбек қызметі туралы мәліметтерді қоса алғанда, көрсетілетін қызметті алушы туралы қысқаша деректер;

5) көрсетілетін қызметті алушының мінсіз іскерлік беделі туралы мәліметтер;

6) көрсетілетін қызметті алушы органының инвестициялық портфельді басқарушының акцияларын иелену туралы шешімінің көшірмесі, сондай-ақ көрсетілетін қызметті алушының үлестес тұлғаларының тізімі;

7) заңды тұлға акцияларының он немесе одан көп пайызын (жарғылық капиталына қатысу үлестерін) иеленген (дербес немесе басқа тұлғалармен бірлесіп), сондай-ақ шарт негізінде немесе өзгеше түрде осы заңды тұлғаның шешімін айқындауға немесе бақылауға мүмкіндігі бар тұлғалар туралы мәліметтер және растайтын құжаттар;

8) білімі, еңбек қызметі туралы мәліметтерді қоса алғанда, көрсетілетін қызметті алушының басшы қызметкерлері туралы қысқаша деректер;

9) көрсетілетін қызметті алушының ірі қатысушылары туралы, сондай-ақ көрсетілетін қызметті алушының ірі қатысушыларының ірі қатысушылары туралы қысқаша деректер;

10) соңғы аяқталған екі қаржы жылының аудиторлық ұйым куәландырған жылдық қаржылық есептілігі, сондай-ақ тиісті өтінішті ұсыну алдындағы соңғы аяқталған тоқсанның қаржылық есептілігі;

11) ірі қатысушы мәртебесін иеленгеннен кейін көрсетілетін қызмет алушының және инвестициялық портфельді басқарушының болжамды есеп айырысу балансын қоса алғанда, осындай мәртебені иеленудің қаржылық салдарының талдауы, көрсетілетін қызметті алушының жоспарлары мен ұсыныстары.

	Банк ашуға рұқсат беру
	Жаңадан құрылатын банктің жан-жақты  ұйымдық құрылымы.

	Ислам банктері жүзеге асыратын банктік және өзге операцияларды жүргізуге лицензия беру;

Банктерге банк операцияларын және Қазақстан Республикасының банк заңнамасында көзделген өзге де операцияларды жүргізуге лицензия беру 
	1) штат кестесі (қызметкерлердің тегін, атын  және болған кезде әкесінің атын көрсете  отырып);

2) банктің бағдарламалық техникалық құралдарының  қаржы  нарығы мен  қаржы  ұйымдарын  реттеу,  бақылау  және  қадағалау  жөніндегі уәкілетті  органның және Қазақстан Республикасындағы кредиттік бюролар және кредиттік тарихты қалыптастыру туралы  заңнамасының талаптарына сәйкестігін  растайтын  құжаттар 

	Банкті (банк холдингін) ерікті түрде қайта ұйымдастыруға рұқсат беру
	1)  көрсетілетін қызметті алушыны ерікті түрде қайта  ұйымдастырудың  болжамды талаптарын, нысандары, тәртібін және мерзімдерін  сипаттайтын  құжаттар; 

2) көрсетілетін қызметті алушының ол ерікті түрде қайта ұйымдастырылғаннан кейiнгi және (немесе) көрсетілетін қызметті алушыны ерікті түрде қайта ұйымдастыру нәтижесiнде құрылған заңды тұлғалардың есеп айырысу балансын қоса алғанда, ерікті түрде қайта ұйымдастыру салдарының қаржылық болжамы; 

	Сақтандыру брокерінің қызметін жүзеге асыру құқығына лицензия беру
	1) сақтандыру және қайта сақтандыру  шарттарын жасасу  бойынша делдалдық  қызметті жүзеге асыру тәртібін  көздейтін  жұмыстың  ішкі регламенті;

2) құжаттаманы жүргізу тәртібі және клиенттерге  қызмет көрсету талаптары.

	Бағалы қағаздар нарығында Қазақстан Республикасының заңнамасында көзделген қызметті жүзеге асыруға лицензия беру
	1) акционерлер (қатысушылар) туралы мәліметтер;

2)  қызметкерлердің тегін, атын  және  болған кезде әкесінің атын, олар атқаратын лауазымдарды көрсете отырып  штат кестесінің көшірмесі;

3) бағалы қағаздар нарығында қызметті  жүзеге асыру жөніндегі функциялар жүктелетін құрылымдық бөлімшелер  туралы ереже;

4) көрсетілетін қызметті алушының ішкі аудитінің қызметі  туралы  ереже;

5) инвестициялық комитет туралы, оның  құрамы туралы мәліметті қоса алғандағы, мәлімет;

6) көрсетілетін қызметті алушының өтініш  беру алдындағы соңғы тоқсанның соңындағы бухгалтерлік балансы;

7) директорлар кеңесі бекіткен жақын  арадағы үш  жылға  арналған бизнес- жоспар;

8) бағалы қағаздармен және өзге қаржы  құралдарымен сауданы  ұйымдастыру бойынша  қызметті  жүзеге асырудың  ішкі  қағидалары;  

9) қаржы құралдарымен мәмілелер бойынша клирингтік қызметті жүзеге асырудың ішкі  қағидалары;

10) тәуекелдерді басқару жүйесінің жұмыс істеуін  айқындайтын ішкі  қағидалар;

11) көрсетілетін қызмет алушының басшы  қызметкерлерінің  арасында міндеттерді  бөлуді  айқындайтын құжаттар.

	Сақтандыру (қайта сақтандыру) ұйымын және (немесе) сақтандыру холдингін ерікті қайта ұйымдастыруға рұқсат беру
	Сақтандыру (қайта сақтандыру) ұйымын (сақтандыру холдингін) ерікті түрде қайта ұйымдастырғаннан кейінгі және (немесе) сақтандыру (қайта сақтандыру) ұйымын (сақтандыру холдингін) ерікті қайта ұйымдастыру нәтижесінде құрылатын заңды тұлғалардың есептік балансын қоса алғанда, ерікті түрде қайта ұйымдастыру салдарының қаржылық болжамы

	Сақтандыру (қайта сақтандыру) ұйымын ерікті таратуға рұқсат беру
	Акционерлердің жалпы жиналасында  бекітілген сақтандыру (қайта сақтандыру) ұйымын өз қызметін тоқтатуға дайындау  мерзімдері  және  кезеңдері  туралы  іс-шаралар тізбесі (жоспар және кесте).

	Сақтандыру (қайта сақтандыру) ұйымының және (немесе) сақтандыру холдингінің ұйымдардың капиталына елеулі қатысуына рұқсат беру
	Қазақстан Республикасының бейрезиденттері сақтандыру тобы қатысушыларының орналасқан елдерінің заңнамасы Қазақстан Республикасының заңнамалық актілерінде көзделген талаптарды олардың және сақтандыру тобының орындауына мүмкіндік бермеуіне байланысты сақтандыру (қайта сақтандыру) ұйымы және (немесе) сақтандыру холдингі қомақты қатысуды иеленуге ниеттенген ұйымның орналасқан елінің заңнамасын талдау негізінде сақтандыру тобына шоғырландырылған қадағалауды жүргізу мүмкін болмауын болжайтын жағдайлардың жоқ екені туралы ақпарат.

	Банктің және (немесе) банк холдингінің еншілес ұйым құруына немесе сатып алуына және (немесе)  банктің және (немесе) банк холдингінің ұйымдардың жарғылық капиталына елеулі қатысуына рұқсат беру 
	1) еншілес ұйымның ұйымдық құрылымы және үлестес тұлғалар туралы мәліметтер;  

2) еншілес ұйым орналасқан елдің заңнамасын талдау негізінде Қазақстан Республикасының бейрезидентіне банк конгломератына қатысушылар орналасқан елдердің заңнамасы бойынша олардың және банк конгломератының Қазақстан Республикасының заңнамалық актілерінде көзделген талаптарды орындауға мүмкіндік берілмеуіне байланысты банк конгломератына шоғырландырылған қадағалауды жүргізу мүмкіндігінің болмауын көздейтін мән-жайлардың жоқ екендігі туралы ақпарат;

3) көрсетілетін қызметті алушының құрылатын еншілес ұйымның жарғылық капиталына қатысу үлесі мен сомасы, сондай-ақ ол иеленетін акциялардың саны және акцияларға алдын ала төлем мөлшері (жарғылық капиталға  қатысу  үлесі) туралы ақпарат;

4) еншілес ұйым иеленетін жарғылық капиталдың мөлшері туралы (егер мұндай ақпарат аудиторлық есепте қамтылмаса), сондай-ақ көрсетілетін қызметті алушының жарғылық капиталға қатысу үлесі немесе еншілес ұйымның иеленетін акцияларының саны туралы, еншілес ұйымның иелену талаптары мен тәртібі туралы ақпарат;
5) көрсетілетін  қызметті алушының  және еншілес ұйымды құрғаннан немесе сатып алғаннан кейінгі еншілес ұйымның болжамды есеп айырысу балансын қоса алғанда, көрсетілетін  қызметті алушының  еншілес ұйымды құруының, иеленуінің қаржы салдарына жүргізілген талдау, сондай-ақ бар болса, жоспары және көрсетілетін  қызметті алушының  еншілес ұйымының активтерін сату жөніндегі немесе еншілес ұйымды басқару жөніндегі қызметіне елеулі өзгерістер енгізу жөніндегі ұсыныстары;
6) қаржы нарығы мен қаржы  ұйымдарын  реттеу, бақылау және қадағалау жөніндегі уәкілетті орган белгілеген,  көрсетілетін қызметті алушының  болжамды еншілес ұйымдары болуы нәтижесінде құрамына көрсетілетін қызметті алушы кіретін банк конгломератының банктердің пруденциялық нормативтерді және басқа да міндетті түрде сақталуға міндетті нормалар  мен  лимиттерді есептеуі.

	Қазақстан Республикасының резиденті ұйымдарының эмиссиялық бағалы қағаздарын шет мемлекеттің аумағына орналастыруға рұқсат беру 


	    Қазақстан Республикасының резиденті ұйымдарының эмиссиялық бағалы қағаздарын шет мемлекеттің аумағына орналастыруға рұқсат алу үшін мәліметтер.

	Қазақстан Республикасының резиденті ұйымдарының эмиссиялық бағалы қағаздарын шет мемлекеттің аумағына орналастыруға рұқсат беру 

Қазақстан Республикасының резиденті ұйымдарының эмиссиялық бағалы қағаздарын шет мемлекеттің аумағында шығаруға рұқсат беру 
	Көрсетілетін қызметті алушының бағалы қағаздарды ұстаушылардың тізілімі жүйесінде ашылған жеке шотының жай-күйі туралы тіркеушінің анықтамасы,   ол бойынша көрсетілетін қызметті алушының бағалы қағаздары болып табылатын туынды бағалы қағаздарды, базалық активтерді шет мемлекеттің аумағында орналастыру туралы шешім қабылдау күнгі жағдай бойынша базалық актив болып табылатын орналастырылмаған эмиссиялық бағалы қағаздарды есепке алу жүзеге асырылады.



	Ерікті жинақтаушы зейнетақы қорын қайта ұйымдастыруға рұқсат беру
	1) көрсетілетін қызметті алушыны қайта ұйымдастырудың болжамды талаптарын, тәртібі мен мерзімдерін белгілейтін құжаттар;

2) көрсетілетін қызметті алушының ол қайта ұйымдастырылғаннан кейін  есептеу балансын қоса алғанда қайта ұйымдастырылуының қаржылық болжамы;

3) біріктіру жүзеге асырылатын көрсетілетін қызметті алушыны және заңды тұлғаны қайта ұйымдастыру жоспары.



	Ерікті жинақтаушы зейнетақы қорын ерікті таратуға рұқсат беру
	Бухгалтерлік баланс және оған ерікті зейнетақы жарналары есебінен зейнетақымен қамтамасыз ету туралы шартта көзделген міндеттемелердің жоқ екендігін куәландыратын түсіндірме жазба.


Жоғарыда көрсетілген өзгерістер «Қазақстан Республикасы Ұлттық Банкінің мемлекеттік көрсетілетін қызметтер стандарттарын бекіту туралы» Қазақстан Республикасы Ұлттық Банкі Басқармасының 2015 жылғы 30 сәуірдегі № 71 Қаулысына өзгерістер мен толықтырулар енгізу туралы» Ұлттық Банк Басқармасының 2017 жылғы 24 ақпандағы № 37 қаулысында көзделді.

Жалпы, Ұлттық Банк мемлекеттік көрсетілетін қызметтерді мемлекеттік қызметтер саласындағы үнемі өзгеріп отыратын болмыс пен ҚР қолданыстағы заңнамаларын және рұқсат ету жүйесін ескере отырып,  мемлекеттік қызметтер көрсетудің қолданыстағы тәртібі мен шарттарын қайта қарау бөлігінде оңтайландыру бойынша жұмыстар жалғасатын болады.

7. Ұлттық Банктің аумақтық филиалдарының қызметкерлері үшін мемлекеттік қызмет көрсету саласында біліктілікті арттыруға бағытталған іс-шаралар шеңберінде 2016 жылы «Аумақтық филиалдардың мемлекеттік қызметтер көрсету мәселелері» тақырыбы бойынша вебинар ұйымдастырылды, оған ҚРҰБ аумақтық филиалдарының 114 қызметкері қатысты.

Қызметкерлердің мемлекеттік қызметтер көрсету мәселелері жөніндегі біліктілігін арттыру мақсатында Ұлттық Банкте 2016 жыл бойы  мына тақырыптар бойынша семинарлар өткізілді: 

1) «Валюталық реттеу және валюталық бақылау: негіздемелік өзгерістер және дамудың болашағы»;

2) «Ұлттық Банкте мемлекеттік қызметтердің сапасын бақылау», 

3) «Ұлттық Банктің мемлекеттік қызметтер көрсету бойынша қызметінің тиімділігіне бағалау жүргізу тәртібі»;

4) «Микроқаржы ұйымдарын есептік тіркеу» мемлекеттік қызмет бойынша;

5) ҰАТ АҚ қызметкерлері  мемлекеттік қызметтер көрсету кезінде ЕЛ МДҚ АЖ-мен жұмыс бойынша нұсқаумен жұмыс жүргізуде қолдану бойынша оқытау семинарларын өткізді;

6) «Микроқаржы ұйымдарының қызметін бақылау және қадағалау мәселелері. Банктің несие портфелінің сапасын бағалау кезінде банктерге тексеру жүргізу тәртібі»;

7) «ҚР-да валюталық операцияларды жүзеге асыру қағидалары. Мемлекеттік қызметтердің тиісті стандарттарын сақтау».

Сондай-ақ, Ұлттық Банк ҰАТ АҚ өкілдерімен бірлесе отырып 2016 жылғы 25 сәуірде қаржы нарығының субъектілері және Ұлттық Банктің мемлекеттік қызмет көрсетуге тікелей тартылған қызметкерлері үшін ҚР Ұлттық Банктің мемлекеттік қызметтерін алуға өтінім беру бөлігінде ЕЛ МДҚ АЖ сыртқы порталы базасында оқу ұйымдастырды (оған қаржы нарығының субъектілерінің 23 өкілі және Ұлттық Банктің 16 қызметкері қатысты).
Мемлекеттік қызметтер стандарттары мен регламентіне сәйкес мемлекеттік қызметтер көрсету бойынша техникалық оқу ұйымдастыру бойынша, мемлекеттік қызметтер көрсетудің сапасын ішкі бақылау қағидалары бойынша, сондай-ақ мына тақырыптар бойынша 40-тан астам іс-шара өтті:
1) «Микроқаржы ұйымдары туралы» ҚР заңына өзгерістер мен толықтырулар», «Микроқаржы ұйымдарын есептік тіркеу» мемлекеттік қызметі;

2) «Мемлекеттік қызметтер көрсету тәртібі»;

3) «ҚР-да валюталық операцияларды жүзеге асыру қағидаларына негізгі өзгерістер. Мемлекеттік қызмет көрсету рәсімдерін жетілдіру: қайталанатын мемлекеттік қызметтердің күшін жою.

Оның үстіне, Ұлттық Банктің аумақтық филиалдарының қызметкерлері  МҚІжСЖҚА облыстық департаменттер мемлекеттік қызметтер көрсетудің сапасын ішкі бақылау бойынша жұмыс туралы тоқсан сайынғы есеп ұсыну мәселелері бойынша өткізетін семинарларға, сондай-ақ мына семинарларға, бейнеконференцияларға және дөңгелек үстелдерге:

1) «Мемлекеттік қызмет көрсетудің жаңа стандарттары – сыбайлас жемқорлықты барынша азайтуға кепілдік» тақырыбы бойынша облыстық дөңгелек үстел жұмысына;

2) Қарағанды облысы әкімдігі аппаратының «Мемлекеттік қызметшілерді қайта даярлау және біліктілігін арттыру өңірлік орталығы»  ҚКМК-да «Мемлекеттік қызметтер көрсетудің тәжірибелік аспектілері және мүгедектермен әңгімелесу дағдысын дамыту» тақырыбы бойынша семинарға;

3) «100 нақты қадам» Ұлт жоспарын іске асыру аясында МҚІжСЖҚА ұйымдастырған «Мемлекеттік қызмет көрсету сапасын арттыру» тақырыбы бойынша семинарға қатысты.

8. Мемлекеттік қызмет көрсету процестерін нормативтік-құқықтық жетілдіру мақсатында мынадай іс-шаралар жүргізілді.

1) есепті кезеңде Ұлттық Банк нормативтік құқықтық базаға талдау жүргізді, оның нәтижесінде Қазақстан Республикасының Ұлттық экономика министрлігіне «Мемлекеттік көрсетілетін қызметтер тізілімін бекіту туралы» (бұдан әрі – Тізілім) Қазақстан Республикасы Үкіметінің 2013 жылғы 18 қыркүйектегі № 983 қаулысына  өзгерістер мен толықтырулар енгізу бойынша ұсыныстар жіберілді. 

Өзгерістер мыналарға жіберілді:

1) 14 мемлекеттік көрсетілетін қызметті алып тастау;

2) 1 жаңа мемлекеттік көрсетілетін қызметті қосу;

3) 9 мемлекеттік көрсетілетін қызметтің атауы өзгертілді;

4) бір мемлекеттік көрсетілетін қызметтің орталық аппаратта болуы алып тасталды (қызметті ҚР ҰБ аумақтық филиалдары көрсетеді).

Кейіннен көрсетілген өзгерістер Қазақстан Республикасы Үкіметінің 2016 жылғы 15 желтоқсандағы № 816 қаулысымен (бұдан әрі – № 816 қаулы) Тізілімге енгізілді.
Қолданыстағы Тізілімге сәйкес, Ұлттық Банк 44 мемлекеттік қызметті көрсетеді.

Атап айтқанда, мынадай жұмыс жүргізілді:

1) «Астана» халықаралық қаржы орталығы туралы» 2015 жылғы 7 желтоқсандағы № 438-V Қазақстан Республикасының Конституциялық Заңының 22-бабының 2-тармағына сәйкес (2015 жылғы 20 желтоқсаннан бастап қолданысқа енгізілді) «Алматы қаласының өңірлік қаржы орталығы туралы» 2006 жылғы 5 маусымдағы Қазақстан Республикасы Заңының күші жойылды деп танылды. 

Осыған байланысты, Ұлттық Банктің құзыретінен 4 мемлекеттік көрсетілетін қызмет алып тасталды:

- «Алматы қаласы өңірлік қаржы орталығының арнайы сауда алаңына рұқсат алған бағалы қағаздар эмитенттерінің қаржылық есептілігінің аудитіне шығындарды өтеу»;

- «Алматы қаласы өңірлік қаржы орталығының қатысушы заңды тұлғаларын мемлекеттік тіркеу (қайта тіркеу)»;

- «Алматы қаласының өңірлік қаржы орталығында қызметті жүзеге асыру үшін Қазақстан Республикасының аумағына келген шетелдіктерге және азаматтығы жоқ адамдарға виза беру туралы қолдаухат»;

- «Мемлекеттік органдарға беру үшін Алматы қаласы өңірлік қаржы орталығы қатысушыларының құжаттамасын ағылшын тілінен қазақ және орыс тілдеріне аудару»;

2) «Қазақстан Республикасының кейбір заңнамалық актілеріне екінші деңгейдегі банктердің жұмыс істемейтін кредиттері мен активтері, қаржылық қызметтер көрсету және қаржы ұйымдары мен Қазақстан Республикасы Ұлттық Банкінің қызметі мәселелері бойынша өзгерістер мен толықтырулар енгізу туралы» 2015 жылғы 24 қарашадағы № 422-V Қазақстан Республикасының Заңының  (бұдан әрі  – Заң) (2016 жылғы 1 қаңтардан бастап қолданысқа енгізілді) 1-бабының  24-тармағының 5), 25-тармағының 33) және  41) тармақшаларына сәйкес ҚР ҰБ-ның құзыретінен 3 мемлекеттік көрсетілетін қызмет алып тасталды:

- «Мүлікті (зияткерлік меншік объектілерін, материалдық емес активтердің құнын қоспағанда) бағалау жөніндегі қызметті жүзеге асыруға лицензиясы бар жеке немесе заңды тұлғаны аккредиттеу»;

- «Тіркеушінің қағидалар жиынтығын келісу»; 

- «Қаржылық құралдармен мәміле бойынша клирингтік қызметті жүзеге асыру қағидаларын келісу»;

3) «Қазақстан Республикасының кейбір заңнамалық актілеріне рұқсат беру құжаттарын қысқарту және рұқсат беру рәсімдерін оңайлату мәселелері бойынша өзгерістер мен толықтырулар енгізу туралы» ҚР Заңының 
46-тармағына сәйкес:
- «Қаржы ұйымының қаржы қызметтерін тұтынушыларға қаржы өнімдерін ұсынуы үшін келісім беру, сондай-ақ микроқаржы ұйымының микрокредиттер ұсынуы үшін келісім беру» мемлекеттік көрсетілетін қызмет алып тасталды; 

- «Кредиттік бюро қызметін жүзеге асыруға лицензия беру» мемлекеттік көрсетілетін қызметтің атауы «Кредиттік бюро қызметін жүзеге асыру құқығына рұқсат және кредиттік тарихтардың деректер базасын, пайдаланылатын ақпараттық жүйелерді қорғау және олардың сақталуын қамтамасыз ету жөніндегі кредиттік бюроға және үй-жайларға қойылатын талаптарға кредиттік бюроның сәйкестігі туралы актіні беру» деп өзгертілді;
- «Кредиттік бюроның пайдалануына кредиттік тарихтардың деректер базасын басқару жүйесін енгізу актісін беру» мемлекеттік көрсетілетін қызметтің атауы «Кредиттік тарихтардың деректер базасын басқару жүйесін кредиттік бюроның өнеркәсіптік пайдалануына енгізу актісін беру» деп өзгертілді;
- «Ислам банктері жүзеге асыратын банк операцияларына лицензия беру» мемлекеттік көрсетілетін қызметтің атауы «Ислам банктері жүзеге асыратын банктік және өзге операцияларды жүргізуге лицензия беру» деп өзгертілді;
- екі мемлекеттік көрсетілетін қызмет бір мемлекеттік көрсетілетін қызметке біріктірілді:

«Банктің және (немесе) банк холдингінің еншілес ұйым құруына немесе сатып алуына рұқсат беру» мен «Банктің және (немесе) банк холдингінің ұйымдардың жарғылық капиталына елеулі қатысуына рұқсат беру»;

- Ұлттық Банктің құзыретіне «Кредиттік тарихтарды қалыптастыру және оларды пайдалану жүйесіне қатысушыларға қойылатын талаптарға сәйкес келу туралы актіні беру (кредиттік тарих субъектісін қоспағанда)» екінші санаттағы рұқсат жатқызылды;

4) Тізілімді оңтайландыру мақсатында:

- екі мемлекеттік көрсетілетін қызмет біреуге біріктірілді:

«Қаржы ұйымдарының, банк, сақтандыру холдингтерінің басшы қызметкерлерін сайлауға (тағайындауға) келісім беру» мен «Сақтандыру төлемдеріне кепілдік беру қоры» акционерлік қоғамының басшы қызметкерлерін сайлауға (тағайындауға) келісім беру»;

- сегіз мемлекеттік көрсетілетін қызмет төрт мемлекеттік көрсетілетін қызметке біріктірілді:

«Өмірді сақтандыру» саласы бойынша қызметті жүзеге асыруға лицензия беру» мен «Өмірді сақтандыру» саласы бойынша исламдық сақтандыру қызметін жүзеге асыру құқығына лицензия беру»;

«Жалпы сақтандыру» саласы бойынша исламдық сақтандыру (қайта сақтандыру) қызметін жүзеге асыру құқығына лицензия беру» мен «Жалпы сақтандыру» саласы бойынша исламдық сақтандыру (қайта сақтандыру) қызметін жүзеге асыру құқығына лицензия беру»;

 «Қазақстан Республикасының заңдарында белгіленген және сақтандырудың жекелеген сыныптары болып табылатын міндетті сақтандырудың түрлеріне лицензия беру» мен «Қазақстан Республикасының заңдарында белгіленген және сақтандырудың жекелеген сыныптары болып табылатын міндетті сақтандырудың түрлері бойынша исламдық сақтандыру қызметін жүзеге асыру құқығына лицензия беру»;

«Қайта сақтандыру жөніндегі қызметке лицензия беру» мен «Исламдық қайта сақтандыру жөніндегі қызметті жүзеге асыру құқығына лицензия беру».

4. Мемлекеттік қызметті көрсетудің сапасын бақылау

9. Есепті кезеңде «МФО «Кент-Инвест» ЖШС-тен Ұлттық Банктің Қарағанды филиалының мемлекеттік қызметті көрсетуіне бір шағым келіп түсті.

Өтініш берушінің жекелеген дәлелдерінің негізділігіне қарай, филиалдың жауапты қызметкеріне тәртіптік жаза қолданылды.

10. Есепті кезең ішінде тоқсан сайынғы негізде статистикалық деректерді, мемлекеттік қызмет көрсетудің сапасына және ақпараттық жүйелерге мониторингтің нәтижелерін, мемлекеттік қызметті көрсетудің сапасын арттыру жөніндегі түсіндірме іс-шаралар, шағым болуы/болмауы туралы ақпаратты  және т.б. көрсететін талдама жазбаны қалыптастыра отырып, ұсынылатын мемлекеттік қызмет көрсетудің сапасын ішкі бақылау жөніндегі Ұлттық Банктің жұмысы туралы есеп дайындалды.

Тоқсан сайынғы негізде нормативтік құқықтық актілерге, мемлекеттік қызметті көрсетудің бизнес-процестеріне талдауы бар мемлекеттік қызметті көрсетуге, мемлекеттік қызметті көрсету саласында ҚР заңнамасының талаптарын сақтауға, мемлекеттік қызметті көрсету сатылары туралы деректерді «Мониторинг» ИАЖ-ге енгізуге, мемлекеттік қызметті көрсету сапасының қоғамдық мониторингінің қорытындыларына мониторинг жүргізілді.
Ай сайын «Мониторинг» ИАЖ «Е-лицензиялау» мемлекеттік дерекқордың деректеріне Көрсетілген мемлекеттік қызмет және мемлекеттік қызметті алған адамдар жөніндегі мәліметтермен мониторинг жүргізілді. Айырмашылық болған кезде олардың туындау себептері, ақпараттық жүйелердің техникалық ахуалдары жағдайында бөлімшелермен және ҰАТ 
АҚ-пен бірлесе отырып актілер ресімделді. Басқа проблемалар бойынша тиісті ақпарат ҰАТ АҚ-қа және ҚР АКМ-ге оларды жою бойынша шараларды қабылдау үшін жіберілді.
Мониторинг нәтижелері мемлекеттік қызмет көрсететін бөлімшелер мен филиалдарға жолданды. 

Ішкі бақылау аясында Ұлттық Банктің 4 аумақтық филиалында және орталық аппаратың 5 бөлімшесінде 9 тексеру өткізілді. 

Тексерулер нәтижелері бойынша мемлекеттік қызметтерді көрсету тәртібін және оларды көрсету мерзімдерін бұзу жағдайлары, сондай-ақ көрсетілетін қызмет алушылар тарапынан көрсетілген мемлекеттік қызметтің сапасына шағымдар анықталған жоқ.   

2016 жылы мемлекеттік қызмет көрсетілудің 3 198 карточкасы жиналды және аталған карточкалардың талдауы есепті кезеңде тұтынушылардың 
ҚРҰБ-тың мемлекеттік көрсетілетін қызметінің:

· Қызметті көрсету уақтылығына –100%; 

· Қызмет көрсету процесінің сапасына – 100%;

· Қызмет көрсету туралы ақпараттың қолжетімділігіне – 100%;

· Қызметкерлердің сыпайылығына – 100% мемлекеттік көрсетілетін қызметке  қанағаттанғанын көрсетті. 

Жалпы алғанда, Ұлттық  Банктің бөлімшелері 2016 жылы 4 080 мемлекеттік қызмет көрсетті, оның ішінде Ұлттық  Банктің Орталық 
аппараты – 1 828, аумақтық филиалдары – 2 252 қызмет түрлерін көрсетті. 

Мемлекеттік қызметтің көрсетілу сапасын бағалау және бақылау жөніндегі уәкілетті орган жүргізген мемлекеттік көрсетілетін қызмет сапасын бақылау нәтижелері  2017 жылғы 3 сәуірдегі жағдай бойынша  Ұлттық Банкке келіп түскен жоқ. 

МҚІжСЖҚА-нің 26.01.2017ж. № 03-2-5/452 телефонограммасында «Акцияларды орналастыру қорытындылары туралы есепті бекіту» және «Бірыңғай жинақтаушы зейнетақы қоры салымшысының (алушысының) зейнетақы жинақтарының (инвестициялық кірістерін ескере отырып) жай-күйі туралы ақпарат беру» Ұлттық Банктің «БЖЗҚ» АҚ-қа көрсететін мемлекеттік қызметі бойынша «Білім» Ғылыми-зертттеу орталығы» жауапкершілігі шектеулі серіктестігі (бұдан әрі  – «Білім» ҒЗО ЖШС) жүргізген мемлекеттік қызметтердің көрсетілу сапасына жүргізген қоғамдық мониторингінің нәтижелері ұсынылды.

Қоғамдық мониторинг мемлекеттік көрсетілетін қызметтің жоғары  деңгейін, сондай-ақ Ұлттық Банктің «ақпараттың қолжетімділігі мен ашықтығы», «ақпараттың айқындылығы мен шынайылығы», «коммуникативтік дағдыларға қанағаттану», «сыпайылық пен кәсіби этикаға қанағаттану», «жедел ден қою және құзыреттілік», «құжаттарды жинау және беру рәсіміне қанағаттану», «мемлекеттік көрсетілетін қызмет мерзімдеріне, нәтижесіне қанағаттану» және басқа көрсеткіштер  бойынша алдыңғы қатардағы  позицияда екенін көрсетті. 
Мысалы, «Білім» ҒЗО ЖШС-нің  талдама есебі мыналарды көрсетті.  

1. «Акцияларды орналастыру қорытындылары туралы есепті бекіту»  мемлекеттік көрсетілетін қызмет бойынша 
	№
	Бағалау өлшемшарттары 
	балл ( 5 баллдық  шкала бойынша)

	1
	Қызмет туралы ақпаратың анықтығы мен шынайылығы 
	5,0

	2
	Қызмет көрсету нәтижесі 
	5,0

	3
	Сыпайылық және кәсіби этика
	5,0

	4
	Қызметке қолжетімділік  (орналасқан орнының ыңғайлығы)
	5,0

	5
	Қызмет туралы ақпаратың ашықтығы мен қолжетімділігі
	5,0

	6
	Қызмет көрсету мерзімдері
	5,0

	7
	Құжаттарды жинау және беру рәсімі
	4,99

	8
	Қызметкерлердің құзыреттілігі мен жылдамдығы 
	4,98

	9
	Қызметкерлердің коммуникативтік дағдылары (тіл білу проблемалары)  
	4,98

	10
	Сыбайластық жемқорлықтың болмауы, әкімшілік кедергілердің жоқтығы 
	4,91


Мемлекеттік көрсетілетін қызметке қанағаттану  деңгейі  96,4%, және орташа балл 4,93 

Ұсынымдар:  

1) Ресми сайтта әлеуетті мемлекеттік көрсетілетін қызметті алушы қызмет бойынша толық консультация ала алатын негізгі тікелей телефондарды орналастыру және/немесе Бірыңғай байланыс орталығы үшін қызмет туралы ақпаратты жаңалау. 

2) Берілген қызмет бойынша қазақ тіліндегі консультациялар деңгейін арттыру. 

3) Қызмет бойынша ақпаратың қолжетімділігі мен ашықтығын, қызмет алу рәсімі бойынша ақпараттануды  арттыру үшін сайтта интуициялық  түсінікті интерфейсті орналастыру, ақпаратты инфографика арқылы беру ұсынылады   (коммуникативтік  дизайн және/немесе әмбебеп дизайн).

2. «Бірыңғай жинақтаушы зейнетақы қоры салымшысының (алушысының) зейнетақы жинақтарының (инвестициялық кірістерін ескере отырып) жай-күйі туралы ақпарат беру» мемлекеттік көрсетілетін қызмет бойынша 
	№
	Бағалау өлшемшарттары
	балл ( 5 баллдық  шкала бойынша)

	1
	Қызметкерлердің коммуникативтік дағдылары (тіл білу проблемалары)  
	4,86

	2
	Қызмет туралы ақпаратың анықтығы мен шынайылығы
	4,86

	3
	Қызмет туралы ақпаратың ашықтығы мен қолжетімділігі
	4,84

	4
	Қызмет көрсету нәтижесі
	4,84

	5
	Қызметке қолжетімділік  (орналасқан орнының ыңғайлығы) 
	4,82

	6
	Құжаттарды жинау және беру рәсімі
	4,82

	7
	Қызметкерлердің құзыреттілігі мен жылдамдығы
	4,81

	8
	Сыбайластық жемқорлықтың болмауы, әкімшілік кедергілердің жоқтығы
	4,81

	9
	Сыпайылық және кәсіби этика
	4,80

	10
	Қызмет көрсету мерзімдері
	4,78

	11
	Шағымдану мерзімдері мен нәтижелері 
	4,50


Мемлекеттік көрсетілетін қызметке қанағаттану  деңгейі 85,1%, және орташа балл 4,80. 

Ұсынымдар:

1. Шағым беру рәсімін жеңілдету, қызмет көрсету орындарында көрсетілетін қызмет алушыдан көрсетілген қызметтің сапасы бойынша кері байланыс алудың (сындар, тілектер, ұсыныстар, ұсынымдар жинау) қарапайым және жылдам тәсілін қамтамасыз ету. 
5. Көрсетілетін қызмет алушылардың мемлекеттік көрсетілетін қызметке қанағаттанушылығын және бұдан былай тиімділігін арттыру  перспективалары  
Ұлттық Банктің мемлекеттік қызмет көрсету сапасын арттыру бойынша қызметін одан әрі жетілдіру мақсатында 2017 жылы:

 1) Ұлттық Банктің «электрондық үкімет» порталы арқылы электрондық нысанда көрсетілетін мемлекеттік қызметтерін жария етуді қамтамасыз ету бойынша шаралар қабылдау;

  2) «Е-лицензиялау» МДҚ АЖ және «Мониторинг» АЖ ақпараттық жүйелерінде көрсетілген мемлекеттік қызметтердің мониторингін уақтылы және сапалы жүргізілуін қамтамасыз ету;

3) Ұлттық Банктің мемлекеттік қызмет көрсетудің бизнес-процестерін одан әрі оңтайландыру және автоматтандыру; 

4) «Е-лицензиялау» МДҚ АЖ және «Мониторинг» АЖ ақпараттық жүйелерін Қазақстан Республикасының нормативтік құқықтық актілеріне сәйкес келтіру бойынша ҚР АКМ-мен бірлесіп жұмыс жүргізу;  

5) ішкі бақылау тиімділігін арттыру бойынша жұмысты жалғастыру жоспарланып отыр.  

Төрағаның орынбасары                                           Д. Ғалиева

Жинақ үшін жауапты: 

Т.Қ. Молдажанов тел. 1492
